
山海经好句赏析

 

1.
西北三百里，曰申首之山，无草木，冬夏雪。申水出于其上。潜于其下
，是多白玉。

2.
又东一百七十里，曰贾超之山，其阳多黄垩，其阴多美赭，其木多柤栗
橘櫾，其中多龙脩。

3.
又东三百七十里，曰泰头之山。共水出焉，南流注于池。其上多金玉，
其下多竹箭。

4.
又西南二百里，曰发视之山，其上多金玉，其下多砥砺。即鱼之水出焉
，而西流注于伊水。

5.虖沱水出晋阳城南，而西至阳曲北，而东注渤海，入越章武北。

6.
又北二百里，曰狐岐之山，无草木，多青碧。胜水出焉，而东北流注于
汾水，其中多苍玉。

7.
又东南一百二十里，曰阳帝之山，多美铜，其木多橿杻檿楮，其兽多麢
麝。

8.
有草焉，其状如葌，而方茎黄华赤实，其本如藁木，名曰荀草，服之美

人色。

9.
又东十里，曰尸山。多苍玉，其兽多麖。尸水出焉，南流注于洛水，其
中多美玉。

10.玄股之国在其北。其为人衣鱼食，使两鸟夹之。一曰在雨师妾北。

11.
又西一百九十里，曰騩山，其上多玉而无石。神耆童居之，其音常如钟
磬。其下多积蛇。

12.
又北二百里，曰空桑之山，无草木，冬夏有雪。空桑空桑之水出焉，东
流注于虖沱。

13.
有禺中之国。有列襄之国。有灵山，有赤蛇在木上，名曰蠕蛇，木食。

14.
又东北三百里，曰灵山，其上多金玉，其下多青雘，其木多桃李梅杏。

15.
西南有巴国。大皞生咸鸟，咸鸟生乘厘，乘厘生后照，后照是始为巴人
。

16.
又西五十里，曰榖山，其上多榖，其下多桑。爽水出焉，而西北流注于
榖水，其中多碧绿。

17.
务隅之山，帝颛顼葬于阳，九嫔葬于阴。一曰爰有熊、罴、文虎、离朱
、鸱久、视肉。

18.又南水行五百里，流沙三进里，至于葛山之尾，无草木，多砥砺。

19.
南方有赣巨人，人面长臂，黑身有毛，反踵，见人笑亦笑，唇蔽其面，
因即逃也。

20.
羽民国在其东南，其为人长，身生羽。一曰在比翼鸟东南，其为人长颊
。

21.
有中容之国。帝俊生中容，中容人食兽、木实，使四鸟：豹、虎、熊、
罴。

22.窫窳龙首，居弱水中，在兕兕知人名之西，其状如龙首，食人。

23.
又北四百里，至于虢山之尾，其上多玉而无石。鱼水出焉，西流注于河
，其中多文贝。

24.又东南二百里，曰前山，其木多槠，多柏，其阳多金，其阴多赭。

25.又东南三百二十里，曰平山。平水出于其上，潜于其下，是多美玉。

26.又西二十里，曰又原之山，其阳多青雘，其阴多铁，其鸟多雊鹆。

27.又东四百里，至于非山之首，其上多金玉，无水，其下多蝮虫。

28.
西海之外，大荒之中，有方山者，上有青树，名曰柜格之松，日月所出
入也。

29.又东南一百五十里，曰玉山，其上多金玉，其下多碧铁，其木多柏。

30.流黄酆氏之国，中方三百里；有涂四方，中有山。在后稷葬西。

31.
女丑之尸，生而十日炙杀之。在丈夫北。以右手鄣其面。十日居之，女
丑居山之山。

32.
长臂国在其东，捕鱼水中，两手保操一鱼。一曰在周饶东，捕鱼海中。

33.
又东三十五里，曰葱聋之山，其中多大谷，是多白垩，黑、青、黄垩。

34.
又东五十里，曰大孰之山。杀水出焉，东北流注于视水，其中多白垩。

35.又东二十五里，曰役山，上多白金，多铁。役水出焉，北流注于河。

36.
大荒之中，有山名曰先槛大逢之山，河济所入，海北注焉。其西有山，
名曰禹所积石。

37.
有波谷山者，有大人之国。有大人之市，名曰大人之堂。有一大人踆其
上，张其两耳。

38.
奢比尸国在其北，兽身、人面、大耳，珥两青蛇。一曰肝榆之尸在大人
北。

39.
巫咸国在女丑北，右手操青蛇，左手操赤蛇。在登葆山，群巫所从上下
也。

40.

又西北四百二十里，曰峚山，其上多丹木，员叶而赤茎，黄华而赤实，
其味如饴，食之不饥。

41.
又南水行七百里，曰诸钅句之山，无草木，多沙石。是山也，广员百里
，多寐鱼。

42.
又西五十五里，曰泾谷之山。泾水出焉，东南流注于渭，是多白金白玉
。

43.
其中多玉，其阴多榣木之有若。北望诸龇，槐鬼离仑居之，鹰鸇之所宅
也。

44.
柔利国在一目东，为人一手一足，反厀，曲足居上。一云留利之国，人
足反折。

45.又东二十五里，曰大支之山，其阳多金，其木多榖、柞，无草木。

46.
又东五百里，曰区吴之山，无草木，多沙石。鹿水出焉，而南流注于滂
水。

47.
又东北三百五十里，曰纶山，其木多梓楠，多桃枝，多柤粟橘櫾，其兽
多闾麈麢。

48.
大荒之中，有衡石山、九阴山、洞野之山，上有赤树，青叶赤华，名曰
若木。

49.

又东二百三十里，曰荣余之山，其上多铜，其下多银，其木多柳芑，其
虫多怪蛇怪虫。

50.
舜夷登比氏生宵明、烛光，处河大泽，二女之灵能照此所方百里。一曰
登北氏。

51.有人名曰大人。有大人之国，厘姓，黍食。有大青蛇，黄头，食麈。

52.又西三百五十里，曰莱山，其木多檀楮，其鸟多罗罗，是食人。

53.
又东北一百里，曰美山，其兽多兕牛，多闾麈，多豕鹿，其上多金，其
下多青雘。

54.东海之内，北海之隅，有国名曰朝鲜；天毒，其人水居，偎人爱之。

55.
大荒之中，有龙山，日月所入。有三泽水，名曰三淖，昆吾之所食也。

56.
又北百七十里，曰柘山，其阳有金玉，其阴有铁。历聚之水出焉，而北
流注于洧水。

57.西王母梯几而戴胜杖。其南有三青鸟，为西王母取食。在昆仑虚北。

58.
又东五十里，曰师每之山，其阳多砥砺，其阴多青雘，其木多柏，多檀
，多柘，其草多竹。

59.洋水、黑水出西北隅，以东，东行，又东北，南入海，羽民南。

60.
又东百三十里，曰铜山，其上多金银铁，其木多榖、柞、柤、栗、橘、

櫾，其兽多犳。

61.凡东次四经之首，自北号之山至于太山，凡八山，一千七百二十里。

62.
又东三十里，曰鲵山，鲵水出于其上，潜于其下，其中多美垩。其上多
金，其下多青雘。

63.
又东南二十里，曰乐马之山。有兽焉，其状如彙，赤如丹火，其名曰犭
戾，见则其国大疫。

64.
刑天与帝至此争神，帝断其首，葬之常羊之山。乃以乳为目，以脐为口
，操干戚以舞。

65.又东南一百里，曰江浮之山，其上多银砥砺，无草木，其兽多豕鹿。

66.
又北百八十里，曰北鲜之山，是多马，鲜水出焉，而西北流注于涂吾之
水。

67.
有鸾鸟自歌，凤鸟自舞。凤鸟首文曰德，翼文曰顺，膺文曰仁，背文曰
义，见则天下和。

68.
讙头国在其南，其为人人面有翼，鸟喙，方捕鱼。一曰在毕方东。或曰
讙朱国。

69.又东三百五十里，曰羽山，其下多水，其上多雨，无草木，多蝮虫。

70.
劳民国在其北，其为人黑。或曰教民。一曰在毛民北，为人面目手足尽

黑。

71.
有宋山者，有赤蛇，名曰育蛇。有木生山上，名曰枫木。枫木，蚩尤所
弃其桎梏，是为枫木。

72.
又东四十里，曰丰山，其上多封石，其木多桑，多羊桃，状如桃而方茎
，可以为皮张。

73.
博父国在聂耳东，其为人大，右手操青蛇，左手操黄蛇。邓林在其东，
二树木。一曰博父。

74.
有国名曰流黄辛氏，其域中方三百里，其出是尘土。有巴遂山，渑水出
焉。

75.
又东北百五十里，曰仁举之山，其木多榖、柞，其阳多赤金，其阴多赭
。

76.
又东南一百三十里，曰龟山，其木多榖、柞、椆、椐，其上多黄金，其
下多青雄黄，多扶竹。

77.
又东二百里，曰真陵之山，其上多黄金，其下多玉，其木多榖、柞、柳
、杻，其草多荣草。

78.
又东一百四十里，曰騩山，其阳多美玉赤金，其阴多铁，其木多桃枝荆
芭。

79.
又东南十里，曰蛊尾之山。多砺石、赤铜。龙馀之水出焉，而东南流注
于洛。

80.
又北水行四百里，至于泰泽。其中有山焉，曰帝都之山，广员百里，无
草木，有金玉。

81.
又南三百里，曰番条之山，无草木，多沙。减水出焉，北流注于海，其
中多鳡鱼。

82.
行玄丹之山。有五色之鸟，人面有发。爰有青鴍、黄鷔、青鸟、黄鸟，
其所集者其国亡。

83.
帝尧台、帝喾台、帝丹朱台、帝舜台，各二台，台四方，在昆仑东北。

84.
奇肱之国在其北。其人一臂三目，有阴有阳，乘文马。有鸟焉，两头，
赤黄色，在其旁。

85.
又东三百里，曰勾檷之山，其上多玉，其下多黄金，其木多栎柘，其草
多芍药。

86.面有九井，以玉为槛。面有九门，门有开明兽守之，百神之所在。

87.
又东北百里，曰大尧之山，其木多松柏，多梓桑，多机，其草多竹，其
兽多豹虎麢。

88.

又东五百里，曰仆勾之山，其上多金玉，其下多草木，无鸟兽，无水。

89.
又东五百里，曰发爽之山，无草木，多水，多白猿。汎水出焉，而南流
注于勃海。

90.
又东北二百里，曰锡山，其上多玉，其下有砥。牛首之水出焉，而东流
注于滏水。

91.东三百里，曰沮洳之山，无草木，有金玉。濝水出焉，南流注于河。

92.
又东四百里，至于旄山之尾，其南有谷，曰育遗，多怪鸟，凯风自是出
。

93.
又南三百里，曰岳山，其上多桑，其下多樗。泺水出焉，东流注于泽，
其中多金玉。

94.
又西百七十里，曰南山，上多丹粟。丹水出焉，北流注于渭。兽多猛豹
，鸟多尸鸠。

95.
又东四百里，曰虖勺之山。其上多梓枏，其下多荆杞。滂水出焉，而东
流注于海。

96.
有兽焉，其状如马而白首，其文如虎而赤尾，其音如谣，其名曰鹿蜀，
佩之宜子孙。

97.
西北三百里，曰长沙之山。泚水出焉，北流注于泑水，无草木，多青雄

黄。

98.
又东三十里，曰章山，其阳多金，其阴多美石。皋水出焉，东流注于澧
水，其中多脃石。

99.
南方苍梧之丘，苍梧之渊，其中有九嶷山，舜之所葬，在长沙零陵界中
。

100.
华山青水之东，有山名曰肇山。有人名曰柏高，柏高上下于此，至于天
。

